ЌОНУНИ ЉУМЊУРИИ ТОЉИКИСТОН

Дар бораи њифзи мењнат

(Ахбори Маљлиси Олии Љумњурии ТОљикистон №5, мод. 324)

Ќонуни мазкур асосњои њуќуќии танзими муносибатњои байни корфармоён ва кормандонро дар соњаи њифзи мењнат муќаррар намуда, ба фароњам овардани шароити мењнати љавобгўи талаботи њифзи њаёт ва саломатии кормандон дар љараёни фаъолияти мењнатї равона гардидааст.

БОБИ 1. Муќаррароти умумї

Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

· њифзи мењнат - системаи чорабинињои њуќуќї, иљтимоию иќтисодї, ташкилию техникї, санитарию гигиенї, табобатию пешгирї ва барќароркунї, ки мутобиќи Ќонуни мазкур ва дигар санадњои меъёрии њуќуќї пешбинї гардидаанд ва бехатарї, њифзи саломатї ва ќобилияти кории инсонро дар љараёни мењнат таъмин мекунанд;

· шароити бехатари мењнат - шароити мењнате, ки дар он таъсири омилњои хатарнок ё зараровари истењсолї ба кормандон истисно карда шудааст ё дараљаи таъсири онњо аз меъёрњои муќарраргардида зиёд намебошад;

· омили хатарноки истењсолї - омили истењсолие, ки таъсири он ба корманд метавонад боиси љароњати ў гардад;

· омили зараровари истењсолї - омили истењсолие, ки таъсири он ба корманд метавонад боиси беморшавии ў гардад;

· кафолатњои њуќуќи кормандон ба њифзи мењнат - шароит ва воситањое, ки имконияти пурраи истифода бурдан аз њуќуќњои тибќи Конститутсияи (Сарќонуни) Љумњурии Тољикистон, Ќонуни мазкур ва дигар санадњои меъёрии хуќуќии муќарраргардида оид ба њифзи мењнатро медињанд;

· љойњои корї - њамаи љойњое, ки дар онњо кормандон бояд ба иљрои кор машѓул бошанд ва бевосита ё бавосита тањти назорати корфармо ќарор доранд;
· воситањои муњофизати инфиродї ва коллективии кормандон - воситањое, ки барои пешгирї ё кам кардани таъсири омилњои хатарнок ё зараровари истењсолї ба кормандон истифода бурда мешаванд;

· бемории касбї - беморие, ки бар асари таъсири омилњои хатарнок ё зараровари истењсолї ба корманд пайдо шудааст;

· фаъолияти истењсолї - маљмўи амали одамон бо истифода аз олоти мењнате, ки барои табдил додани зањирањо ба мањсулоти тайёр зарур мебошад ва аз истењсолот ва коркарди навъњои гуногуни ашёи хом, сохтмон, иљрои корњо ва иљрои намудњои гуногуни хизматрасонї таркиб меёбад;

· аттестатсияи љойњои кор оид ба шароити мењнат – системаи дар љойи мушаххаси кор ба њисоб гирифтан, тањлил ва ба таври маљмўъ арзёбї кардани њамаи омилњои муњити истењсолї, љараёни мењнати вазнин ва пуршиддате, ки ба ќобилияти корї ва саломатии корманд дар рафти фаъолияти мењнатї таъсир мерасонанд;

· ќоидањои њифзи мењнат – санади меъёрии њуќуќии дорои талабот оид ба њифзи мењнатест, ки иљрояш барои шахсони њуќуќї ва воќеї њангоми машѓул шудан бо њар намуди фаъолият, аз љумла дар мавриди тарњрезї, сохтмон ва истифодаи объектњо, ихтирои мошинњо, механизмњо ва таљњизоти дигар, тањияи равандњои технологї, ташкили истењсолот ва мењнат њатмї мебошад.


Моддаи 2. Ќонунгузории Љумњурии Тољикистон дар бораи њифзи мењнат
Ќонунгузории Љумњурии Тољикистон дар бораи њифзи мењнат ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, Кодекси мењнати Љумњурии Тољикистон, санадњои меъёрии њуќуќии дигари Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф кардааст, иборат мебошад.

Моддаи 3. Доираи амали Ќонуни мазкур

1. Ќонуни мазкур нисбати шахсони зерин татбиќ мегардад:

· корфармоён;

· кормандоне, ки бо корфармоён дар муносибатњои мењнатї ќарор доранд;

· донишљуёни муассисањои тањсилоти олии касбї, хонандагони муассисањои тањсилоти ибтидоии касбї, тањсилоти касбии миёна ва муассисањои тањсилоти умумии асосї, умумии миёна дар давраи гузаштани таљрибаомўзии истењсолї ва тањсилоти истењсолї;

· хизматчиёни њарбї, ки ба иљрои кор (хизматрасонї) ва адои ўњдадорињои дигаре, ки бо хизмати њарбї алоќаманд нестанд, бо тартиб ва бо шароитњои муќаррарнамудаи ќонунгузорї љалб карда мешаванд;

· шањрвандоне, ки мутобиќи њукми суд мавриди љазо ќарор доранд ва бо тартиби муќаррарнамудаи ќонунгузорї ба кори пардохтшаванда љалб карда мешаванд;

· шахсони бо тартиби муќаррарнамудаи ќонунгузорї ба рафъи њолатњои фавќулоддаи табиї ва техногенї љалбкардашаванда.

2. Нисбат ба шањрвандони Љумњурии Тољикистон, ки њамчун кироякор дар дигар мамлакатњо кор мекунанд, ќонунгузорї дар бораи њифзи мењнати давлати корфармо амал мекунад, агар дар шартномаи байналмилалии Љумњурии Тољикистон тартиби дигар пешбинї нагардида бошад.

3. Нисбат ба шањрвандони хориљї ва шахсони бешањрванд, ки дар ташкилотњои Љумњурии Тољикистон кор мекунанд, ќонунгузорї дар бораи њифзи мењнати Љумњурии Тољикистон амал мекунад, агар дар шартномаи байналмилалии Љумњурии Тољикистон тартиби дигар пешбинї нашуда бошад.

4. Агар дар шартномаи байналмилалии Љумњурии Тољикистон нисбат ба ќоидањои пешбиникардаи Ќонуни мазкур ќоидањои дигар муќаррар гардида бошанд, ќоидањои шартномаи байналмилалї амал мекунанд.

5. Санадњои меъёрие, ки мутобиќи Ќонуни мазкур тањия мегарданд, њуќуќ ба муњофизати њаёт ва саломатии кормандонро бояд на камтар аз кафолатњои дар Ќонуни мазкур пешбинигардида таъмин кунанд.

Моддаи 4. Принсипњо ва самтњои асосии сиёсати давлатї дар соњаи њифзи мењнат
1. Принсипњои асосї ва самтњои асосии сиёсати давлатї дар соњаи њифзи мењнат инњоянд:

· таъмини њуќуќи конститутсионии кормандон барои њифзи мењнат ва њифзи саломатї;

· ќабул ва татбиќи ќонунњо ва санадњои меъёрии њуќуќии дигари Љумњурии Тољикистон дар бораи њифзи мењнат, инчунин барномањои маќсадноки љумњуриявї, соњавї ва минтаќавї оид ба бењдошти шароит ва њифзи мењнат;

· муќаррар ва таъмин кардани кафолати њуќуќи кормандон ба њифзи мењнат;

· идораи давлатии њифзи мењнат;

· иштироки давлат дар маблаѓгузории чорабинињо оид ба њифзи мењнат;

· назорати давлатии риояи ќонунгузории Љумњурии Тољикистон дар бораи њифзи мењнат;

· тањия ва муќаррар намудани меъёрњои ягонаи талабот оид ба њифзи мењнат;

· аз тарафи давлат таъмин гардидани њамкории байни корфармоён ва кормандон ва (ё) намояндагони онњо оид ба масъалањои њифзи мењнат;

· коркард ва татбиќи техника ва технологияњои бехатар, њавасмандгардонии истењсоли воситањои муњофизати инфиродї ва коллективии кормандон;

· љавобгарии пурраи корфармо барои таъмини шароити солим ва бехатарии мењнат;

· муќаррар намудани тартиб ва назорати тафтиши њатмии њар як њодисаи нохуш дар истењсолот ва бемории касбї;

· муќаррар кардани имтиёзњо ва љуброн барои кор дар шароити хатарнок ё зараровари мењнат;

· њифзи иљтимоии кормандон, љуброни пурраи зарар ба шахсони аз њодисањои нохуш дар истењсолот ва беморињои касбї зарардида;

· тайёр намудан ва такмили ихтисоси мутахассисон оид ба њифзи мењнат;

· пањнкунии таљрибаи пешќадами ватанї ва хориљии корњо оид ба бењтар намудани шароит ва њифзи мењнат;

· муќаррар намудани системаи нишондињандањои шароит ва њифзи мењнат, њисоботи омории давлатї оид ба ин масъалањо, инчунин дар бораи њодисањои нохуш дар истењсолот ва беморињои касбї;

· њамкории байналмилалї дар соњаи њифзи мењнат, татбиќи созишномањои байналмилалї оид ба масъалањои њифзи мењнат.

2. Татбиќи самтњои асосии сиёсати давлатї дар соњаи њифзи мењнат тавассути амалњои мувофиќашудаи маќомоти њокимияти давлатии Љумњурии Тољикистон ва маќомоти иљроияи мањаллии њокимияти давлатї, корфармоён, иттињодияњои корфармоён, инчунин иттифоќњои касаба, иттињодияњои онњо ва маќомоти дигари намояндагии ваколатдори кормандон оид ба масъалањои њифзи мењнат таъмин карда мешавад.

БОБИ 2. Идоракунии давлатии њифзи мењнат

Моддаи 5. Идоракунии давлатии њифзи мењнат
1. Идоракунии давлатии њифзи мењнат аз татбиќи принсипњои сиёсати давлатї дар соњаи њифзи мењнат, тањияи санадњои ќонунгузорї ва санадњои меъёрии дигар, инчунин талабот ба воситањои истењсолот, технология ва ташкили мењнат, ки ба њамаи кормандон шароити бехатар ва солими мењнатро кафолат медињанд, ташкил ва амалї намудани назорати давлатии риояи санадњои ќонунгузорї ва санадњои дигар оид ба њифзи мењнат иборат мебошад.

2. Идоракунии давлатии њифзи мењнатро Њукумати Љумњурии Тољикистон, маќоми ваколатдори давлатї оид ба њифзи мењнат ва маќомоти иљроияи мањаллии њокимияти давлатї анљом медињанд.

Моддаи 6. Ваколатњои Њукумати Љумњурии Тољикистон дар соњаи њифзи мењнат
Ба ваколатњои Њукумати Љумњурии Тољикистон дар соњаи њифзи мењнат доњил мешаванд:

· татбиќ намудани самтњои асосии сиёсати ягонаи давлатї дар соњаи њифзи мењнат;

· ќабули санадњои меъёрии њуќуќї дар бораи њифзи мењнат дар доираи салоњияти худ;

· муайян намудани асосњои идоракунии давлатии њифзи мењнат;

· мусоидат ба тањия ва татбиќи барномањои маќсадноки љумњуриявї, соњавї ва минтаќавї оид ба бењдошти шароит ва њифзи мењнат ва назорати иљрои онњо;

· муайян намудани харољот барои њифзи мењнат аз њисоби маблаѓњои буљети љумњуриявї;

· муайян кардани сохтор, вазифањо, ўњдадорињо ва ваколатњои маќомоти ваколатдори давлатї оид ба њифзи мењнат;

· таъмини њамкории маќомоти њокимияти давлатии Љумњурии Тољикистон ва маќомоти иљроияи мањаллии њокимияти давлатї, корфармоён, иттињодияњои корфармоён, инчунин иттифоќњои касаба, иттињодияњои онњо ва маќомоти дигари намояндагии ваколатдори кормандон дар татбиќи сиёсати давлатии њифзи мењнат;

· њамкории байналмилалї дар соњаи њифзи мењнат;

· ваколатњои дигар дар соњаи њифзи мењнат.

Моддаи 7. Ваколатњои маќоми ваколатдори давлатї оид ба њифзи мењнат
1.  Барои татбиќи сиёсати ягонаи давлатї дар соњаи њифзи мењнат аз љониби Президенти Љумњурии Тољикистон маќоми ваколатдори давлатї оид ба њифзи мењнат таъсис дода мешавад.

2.  Ваколатњои маќоми ваколатдори давлатї оид ба њифзи мењнат аз инњо иборатанд:

· тањияи лоињаи санадњои меъёрии њуќуќї оид ба њифзи мењнат ва бо тартиби муќараргардида ба Њукумати Љумхурии Тољикистон пешнињод намудани онњо;

· тањия ва тасдиќи санадњои меъёрии њуќуќї дар соњаи њифзи мењнат дар доираи салоњияти худ;

· њамоњангсозии корњои вазорату идорањо дар соњаи њифзи мењнат;

· ташкил ва сертификатсияи корњо оид ба њифзи мењнат дар ташкилотњо;

· экспертизаи давлатии шароити мењнат дар ташкилотњои амалкунанда ва навтаъсисёфта, новобаста аз шакли моликияти онњо;

· ба роњ мондани назорати давлатї аз рўи риояи ќонунгузорї дар бораи њифзи мењнат;
· дар мувофиќа бо маќомоти давлатии омор тањия ва ќабули шаклњои њисоботи давлатии омории нишондињандањои шароитњо ва њифзи мењнат, њодисањои нохуш дар истењсолот ва беморињои касбї;

· тањияи тартиби тафтиши њодисањои нохуш дар истењсолот ва беморињои касбї;

· тањия ва ќабули коидањои байнисоњавї ва санадњои ташкилию методї оид ба њифзи мењнат;

· тасдиќ намудани меъёрњои намунавии соњавии ба кормандон ройгон додани воситањои муњофизати инфиродї;

· њамоњангсозї ва гузаронидани корњои илмию тањќиќотї дар соњаи њифзи мењнат;

· тањияи барномањои миллї ва минтаќавї оид ба бењдошти шароити мењнат ва њифзи он;

· ваколатњои дигари соњаи њифзи мењнат.


Моддаи 8. Вазифањои маќомоти иљроияи мањаллии њокимияти давлатї дар соњаи њифзи мењнат
Маќомоти иљроияи мањаллии њокимияти давлатї дар доираи ваколатњои худ татбиќи самтњои асосии сиёсати давлатиро дар соњаи њифзи мењнат таъмин менамоянд.

БОБИ 3. Њуќуќ ва кафолати њуќуќи кормандон ба њифзи мењнат

Моддаи 9. Њуќуќи кормандон ба њифзи мењнат дар љараёни фаъолияти мењнатї

1. Њар як корманд дар љараёни фаъолияти мењнатї ба љойи кори аз таъсири омилњои хатарнок ва зараровари истењсолї муњофизатшуда њуќуќ дорад.


2. Њангоми ба кор ќабул намудани корманд корфармо вазифадор аст, ки дар шартномаи (ќарордоди) мењнатї нишондињандањои даќиќ ва тавсифи шароити мењнат, имтиёз ва љуброни шароити мењнати хатарнок ва зараровар, воситањои муњофизати инфиродї, имкони cap задани беморињои касбї, чорањои љавобгарии корфармо ва кормандро барои риоя накардани талабот оид ба њифзи мењнати дар шартномаи (ќарордоди) мењнатии басташуда зикргардидаро дарљ намояд.

Моддаи 10. Њуќуќи кормандон ба суѓуртаи њатмии иљтимої аз њодисањои нохуш дар истењсолот, беморињои касбї ё сабабњои дигари носолимии вобаста ба иљрои ўњдадорињои мењнатї
Њамаи кормандон аз љониби корфармо тибќи тартиб ва шартњое, ки дар ќонунгузорї ва шартномаи коллективї (созишнома) пешбинї гардидаанд, ба суѓуртаи њатмии иљтимої аз њодисањои нохуш дар истењсолот ва беморињои касбї ё сабабњои дигари носолимии вобаста ба иљрои ўњдадорињои мењнатї бояд фаро гирифта шаванд.

Моддаи 11. Таъмини њуќуќи корманд дар њолати боздоштан ё ќатъ гардидани фаъолияти ташкилот дар натиљаи риоя нашудани талаботи њифзи мењнат
1. Дар давраи боздоштани фаъолияти ташкилот, сохторњои зертобеи он ё муваќќатан манъ намудани фаъолияти корманд дар љойи кор аз тарафи маќоми назорати давлатї ё њадамоти њифзи мењнати ташкилот љойи кор ва музди миёнаи мењнати корманд нигоњ дошта мешаванд.

2.  Њуќуќњои корманд дар њолати ќатъ гардидани фаъолияти ташкилот мутобиќи ќонунгузории Љумњурии Тољикистон њимоя карда мешаванд.


Моддаи 12. Њуќуќи кормандоне, ки дар корњои бо шароити мењнати хатарнок ё зараровар машѓуланд, барои гирифтани имтиёзњо ва љуброн
1. Кормандоне, ки дар корњои бо шароити мењнати хатарнок ё зараровар машѓуланд ба таъминоти ройгони хўроки табобатию профилактикї, шир ва дигар маводи озуќавории мувофиќ, рўзи кўтоњи корї, рухсатии иловагии мењнатии пардохтшаванда ва дигар имтиёзњову љубронњо тибќи ќонунњо ва санадњои меъёрии њуќуќии дигари Љумњурии Тољикистон муќарраргардида њуќуќ доранд.

2. Номгўи истењсолот, касбњо ва категорияњои кормандони ба имтиёзњо ва љуброн барои кор дар шароити хатарнок ё зараровари мењнат њуќуќдошта, намудњо ва њаљми имтиёзњо ва љубронњоро ќонунњо ва санадњои меъёрии њуќуќии дигари Љумњурии Тољикистон муќаррар мекунанд.

Моддаи 13. Њуќуќ ба љуброни зарари дар истењсолот ба саломатии корманд расида
1. Корманде, ки маъюбї, бемории касбї ё дигар иллати саломатии ба фаъолияти мењнатї алоќамандбударо гирифтааст (инчунин аъзои оилаи љабрдида дар њолати фавти ў), ба гирифтани љуброни зарари расида њуќуќ дорад.

2. Тартиб ва андозаи љуброни зарар тибќи ќонунгузории Љумњурии Тољикистон муќаррар карда мешавад. Мутобиќи шартномаи коллективї ё созишнома метавонад хаљм ва андозаи љуброни зарари ба љабрдида пардохтшаванда зиёд карда шавад.

Моддаи 14. Кафолатњои давлатї дар таъмини њуќуќи корманд ба њифзи мењнат
Бо маќсади таъмини њуќуќи кормандон ба њифзи мењнат давлат кафолат медињад:

·  норавоии таѓйирот дар ќонунгузорї дар бораи њифзи мењнат дар самти бадгардонии њуќуќњои муќарраргардида ба њифзи мењнат;

·  тањия ва татбиќи барномањои маќсадноки давлатї оид ба њифзи мењнат, ки ба бењдошти шароити мењнат ва боло бурдани сатњи бехатарии истењсолот нигаронида шудаанд;

·  љорї намудани суѓуртаи њатмии иљтимоии кормандон аз њодисањои нохуш дар истењсолот ва беморињои касбї;

·  муњофизати судии њуќуќи кормандон ба њифзи мењнат аз амалњои ѓайриќонунии корфармоён ва шахсони мансабдор;

·  амалї намудани назорати давлатї оид ба риояи талаботи њифзи мењнат;

·  татбиќи муљозоти иќтисодї нисбат ба корфармоёне, ки талаботи ќонунгузорї дар бораи њифзи мењнатро вайрон намудаанд;

·  эътироф ва таъмини њифзи њуќуќњои иттифоќњои касаба ва маќомоти дигари намояндагии ваколатдори кормандон нисбат ба фаъолияти онњо оид ба њифзи мењнати кормандон.

БОБИ 4. Таъмини њифзи мењнат

Моддаи 15. Талаботи меъёрии давлатии њифзи мењнат
1. Талаботи меъёрии давлатии њифзи мењнати дар ќонунњо ва санадњои меъёрии њуќуќии дигари Љумњурии Тољикистон љойдошта ќоидањо, тарзњо ва меъёрњои ба њифзи њаёт ва саломатии кормандон дар љараёни фаъолияти мењнатї нигаронидашударо муќаррар мекунад.

2.  Иљрои талаботи меъёрии давлатии њифзи мењнат барои шахсони воќеї ва њуќуќї дар пешбурди њама гуна фаъолият, аз љумла лоињакашї, сохтмон (азнавсозї) ва истифодабарии иншоот, тарњрезии мошинњо, механизмњо ва таљњизоти дигар, тањияи љараёни технологї, ташкили истењсолот ва мењнат њатмї мебошад.

Моддаи 16. Хадамоти њифзи мењнат дар ташкилотњо
1.  Барои ташкили кори њифзи мењнат дар ташкилотњо бо теъдоди кормандон зиёда аз 100 нафар хадамоти њифзи мењнат, ки бевосита ба роњбари ташкилот тобеъ мебошад, ташкил карда мешаванд. Дар мавриди аз 100 нафар камтар будани шумораи кормандон корфармо дар бораи таъсиси хадамоти њифзи мењнат ё љорї намудани вазифаи мутахассис оид ба њифзи мењнат, вобаста ба хусусияти фаъолияти истењсолии ташкилот ќарорро ќабул мекунад ё ўњдадорињо оид ба њифзи мењнатро ба зиммаи мутахассиси дигар вогузор мекунад. Низомномаи намунавии хадамоти њифзи мењнат дар ташкилот аз тарафи маќоми ваколатдори давлатї оид ба њифзи мењнат тасдиќ карда мешавад.

2.  Дар њайати хадамоти њифзи мењнати ташкилот, вобаста ба хусусияти истењсолот ё дар сурати бештар аз 1000 нафар будани шумораи кормандон вазифаи духтур оид ба гигиенаи мењнат љорї карда шуда, лабораторияи саноатию санитарї таъсис дода мешавад. Дар мавриди кам будани теъдоди кормандон, вале мављудияти омилњои зарарноки истењсолї, чунин лабораторияњо метавонанд аз љониби якчанд ташкилот тибќи принсипи соњавї ташкил карда шаванд.

3.  Барњам додани хадамоти њифзи мењнати ташкилотњо танњо дар мавриди ќатъ гардидани фаъолияти онњо мумкин мебошад. Масъалањои марбут ба таъсис ё азнавтаъсисдињии хадамоти њифзи мењнатро маъмурият ва кумитаи иттифоќи касабаи ташкилот њал мекунанд.

Моддаи 17. Кумитањо (комиссияњо) оид ба њифзи мењнат
1. Дар ташкилотњо бо ташаббуси корфармо ва (ё) кормандон ё итифоќњои касаба ё маќомоти дигари намояндагии ваколатдори кормандон кумитањо (комиссияњо) оид ба њифзи мењнат таъсис дода мешаванд. Ба њайати онњо дар асоси баробарї намояндагони корфармоён, иттифоќњои касаба ё маќомоти дигари намояндагии ваколатдори кормандон шомил мегарданд.

2. Кумита (комиссия) оид ба њифзи мењнат фасли шартномаи коллективї (созишномаи) оид ба њифзи мењнатро тањия мекунад, амалњои муштараки корфармо ва кормандонро оид ба таъмини талаботи њифзи мењнат, пешгирї аз маъюбшавии истењсолї, беморињои касбї, инчунин гузаронидани тафтиши шароит ва њифзи мењнат дар љойњои корї ва иттилоотонидани кормандонро аз натиљањои тафтишоти мазкур ташкил мекунад.

Моддаи 18. Ўњдадорињои корфармо оид ба таъмини њифзи мењнат
1. Ўњдадорињо оид ба таъмини њифзи мењнат ба зиммаи корфармо гузошта мешаванд.

2. Корфармо дар таъмини ин корњо вазифадор аст:

· шароити дахлдори бехатар ва њифзи мењнат дар њар як љойи корї;

·  бехатарии кормандон дар истифодаи биноњо, иншоот, таљњизот, амалї намудани љараёни технологї, инчунин ашёи хом ва маводи дар истењсолот истифодашаванда;

·  истифодаи воситањои муњофизати инфиродї ва коллективии кормандон;

·  низоми мењнат ва истироњати кормандон мутобиќи ќонунгузории Љумњурии Тољикистон;

·  таълими усулњо ва тарзњои бехатари иљрои корњо, дастурдињї оид ба њифзи мењнат, таљрибаомўзї дар љойњои кории кормандон ва санљиши дониши онњо доир ба талаботи њифзи мењнат, ба кор роњ надодани шахсоне, ки тибќи тартиби муќарраргардида аз таълим, дастурдињї, тачрибаомўзї ва санљиши донишњо оид ба талаботи њифзи мењнат нагузаштаанд;

·  мунтазам, на камтар аз як маротиба дар панљ сол, гузаронидани аттестатсияи љойњои корї оид ба шароити мењнат бо сертификатсияи минбаъдаи корњо оид ба њифзи мењнат дар ташкилот;

·  ба маќомоти идоракунии давлатии њифзи мењнат, маќомоти назорати давлатии риояи талаботи њифзи мењнат пешнињод кардани иттилоот ва хуљљатњои зарурї барои амалї намудани ваколатњои онњо;

·  тафтишоти њодисањои нохуш дар истењсолот ва беморињои касбї бо тартиби муќаррарнамудаи Њукумати Љумњурии Тољикистон;

·  хизматрасонии санитарию маишї ва муолиљавию профилактикии кормандон мутобиќи талаботи њифзи мењнат;

·  бемамониат роњ додани шахсони мансабдори маќомоти идоракунии давлатии њифзи мењнат, назорати давлатии риояи талаботи њифзи мењнат, суѓуртаи иљтимої, инчунин намояндагони маќомоти назорати љамъиятї бо маќсади гузаронидани санљиши шароит ва њифзи мењнат дар ташкилотњо ва тафтиши њодисањои нохуш дар истењсолот, беморињои касбї;

·  иљрои дастурњои шахсони мансабдори маќомоти назорати давлатии риояи талаботи њифзи мењнат ва баррасии пешнињоди маќомоти назорати љамъиятї дар мўњлатњои муќаррарнамудаи ќонунгузорї;

·  суѓуртаи њатмии иљтимоии кормандон аз њодисањои нохуш дар истењсолот ва аз беморињои касбї;

·  шиносоии кормандон бо талаботи њифзи мењнат.

3. Дар ќонунњо, шартномањои коллективї ё мењнатї (созишномањо)  бо назардошти хусусияти фаъолият ва намудњои кор, мављудияти манбањои хатари љиддї метавонанд барои корфармо ўњдадорињои иловагї пешбинї гарданд.

Моддаи 19. Ўњдадорињои корманд дар соњаи њифзи мењнат
1. Корманд ўњдадор аст:

· талаботи њифзи мењнатро, ки санадњои меъёрии њуќуќї муќаррар намудаанд, риоя намояд;

·  аз муоинаи њатмии пешакї (њангоми ба кор ќабул шудан), марњилавї (дар давоми фаъолияти мењнатї), инчунин аз муоинаи пешазбастии тиббї (ташхисї) дар њолатњои пешбининамудаи ќонунгузорї гузарад;

·  аз дастурдињињо ва омўзишњо оид ба њифзи мењнат ва усулњои бехатари иљрои корњо, таљрибаомўзї дар љойи кори ва санљиши доимии донистани талаботи њифзи мењнат гузарад;

·  нишондодњои муассисањои тандурустиро љињати татбиќи тадбирњои муолиљавї ва солимгардонї, дар њолати аз љониби корфармо маблаѓгузорї шудани онњо, иљро намояд.

2. Донистани ќоидањо ва меъёрњо оид ба бехатарї ва њифзи мењнат кисми таркибии талаботи тахассусии пешнињодшаванда ба корманд мањсуб меёбад ва дар дастурамали вазифавие, ки аз љониби маќомоти дахлдори давлатї тасдиќ карда мешавад, ќайд мегардад.

Моддаи 20. Муоинаи тиббии баъзе категорияњои кормандон
Муоинаи тиббии баъзе категорияњои кормандон тибќи талаботи Кодекси мењнати Љумњурии Тољикистон сурат мегирад.

Моддаи 21. Тайёрии њатмии махсус ва касбї оид ба њифзи мењнат
1.  Љумњурии Тољикистон тайёрии мутахассисонро дар муассисањои тањсилоти миёнаи касбї ва олии касбї љињати фаъолият дар хадамоти њифзи мењнат таъмин менамояд.

2.  Муассисањои тањсилоти ибтидоии касбї, миёнаи касбї ва олии касбии чумњурї бояд омўзиши курси «Њифзи мењнат»-ро барои хонандагон ва донишљўён бо назардошти хусусиятњои истењсолотии соњањои гуногуни иќтисодиёт ташкил намоянд.

3.  Иљозати кор додан ба шахсоне, ки тайёрии зарурии касбї надоранд ва мувофиќи тартиби муќарраргардида аз таълим ва аттестатсия оид ба њифзи мењнат нагузаштаанд, манъ аст.

4.  Барои тамоми кормандони ба кор нав ќабулшаванда, инчунин кормандони ба кори дигар гузаронидашуда маъмурияти ташкилот вазифадор аст, ки оид ба масъалањои њифзи мењнат дастурдињї гузаронад, инчунин дар љойњои кор омўзиши онњоро ташкил намояд.

5.  Маъмурияти ташкилот вазифадор аст, ки оид ба њифзи мењнат ва баланд бардоштани ихтисоси кормандон системаи омўзиши мунтазамро ташкил намояд.

6.  Роњбарони ташкилотњо, муовинони онњо, ки масъули ташкили њифзи мењнатанд, роњбарон, мутахассисони њадамоти њифзи мењнат мунтазам, на кам аз як маротиба дар панљ сол, бояд аз курсњои такмили ихтисос оид ба масъалањои њифзи мењнат гузаранд.

Моддаи 22. Танзими масъалањои њифзи мењнати ноболиѓон, занон ва маъюбон
Танзими масъалањои њифзи мењнати ноболиѓон, занон ва маъюбон тибќи Ќонуни мазкур ва санадњои меъёрии њуќуќии дигари Љумњурии Тољикистон сурат мегирад.

Моддаи 23. Мутобиќати объектњои истењсолї, таљњизот, равандњои технологї ва мањсулот ба талаботи њифзи мењнат
1. Лоињањои сохтмон ва таљдиди объектњои истењсолотї, инчунин мошинњо, механизмњо ва таљњизоти дигари истењсолотї, равандњои технологї ба талаботи њифзи мењнат бояд мутобиќ бошанд.

2.  Сохтмон, таљдид, азнављињозонии техникии иншооти истењсолотї, истењсол ва татбиќи техника ва технологияи нав бе хулосаи экспертизаи давлатии шароити мењнат дар бораи мутобиќати лоињањои дар ќисми 1 њамин модда нишондодашуда, ба талаботи њифзи мењнат, инчунин бе иљозати маќомоти дахлдори назорати давлатї оид ба риояи талаботи њифзи мењнат манъ карда мешаванд.

3.  Иншооти нав ё таљдидшавандаи истењсолотї бе хулосаи маќомоти дахлдори назорати давлатии риояи талаботи њифзи мењнат наметавонанд мавриди истифода ќарор гиранд.

4.  Дар истењсолот истифода бурдани моддањои хатарнок ё зараровар, мавод, мањсулот, мол ва хизматрасонињое, ки барои онњо усулњо ва воситањои назорати метрологї тањия нагардидаанд ва бањодии токсикологии (санитарию гигиенї ва тиббию биологї) онњо гузаронида нашудааст, манъ аст.

5.  Дар њолати истифодаи моддањои нави пеш дар ташкилот истифоданашудаи хатарнок ё зараровар, корфармо вазифадор аст, ки то истифодаи моддањои мазкур оид ба њифзи њаёт ва саломатии кормандон тадбирњо андешад ва онњоро бо маќомоти дањлдори назорати давлатї оид ба риояи талаботи њифзи мењнат мувофиќа кунад.

6.  Мошинњо, механизмњо ва таљњизоти истењсолии дигар, воситањои наќлиёт, равандњои технологї, мавод ва ашъёи химиявї, воситањои муњофизати инфиродї ва коллективии истењсоли ватанї ва хориљии кормандон бояд ба талаботи њифзи мењнат, ки дар Љумњурии Тољикистон муќаррар гардидааст, мутобиќ бошанд ва иљозатномаи мутобиќат дошта бошанд.

Моддаи 24. Сарчашмањои маблаѓгузории њифзи мењнат
1.  Маблаѓгузории њифзи мењнат аз њисоби маблаѓњои њамасолаи пешбинишавандаи буљети давлатї, корфармоён ва манбаъњои дигаре, ки ќонунгузории Љумњурии Тољикистон манъ нанамудааст, сурат мегирад.
2.  Маблаѓгузории њифзи мењнат, ки дар буљетњои дахлдор бо сархати алоњида људо карда мешавад, барои нигоњдории маќомоти идоракунии њифзи мењнат, гузаронидани корњои илмию тањќиќотї, иљрои барномањои маќсадноки давлатї оид ба њифзи мењнат истифода бурда мешавад.

3.  Њар як ташкилот њар сол барои њифзи мењнат дар њаљми муайянгардида дар асоси шартномаи коллективї (созишнома) маблаѓњои зарурї људо менамояд. Кормандони ташкилот ба ин маќсад ягон харољоти иловагиро анљом намедињанд.

БОБИ 5. НАЗОРАТИ ДАВЛАТЇ ВА ЉАМЪИЯТИИ РИОЯИ ЌОНУНГУЗОРЇ ВА 
САНАДЊОИ МЕЪЁРИИ ЉУМЊУРИИ ТОЉИКИСТОН ДАР БОРАИ ЊИФЗИ МЕЊНАТ

Моддаи 25. Маќомоти назорати давлатии риояи ќонунгузорї ва санадњои меъёрї дар бораи њифзи мењнат
1. Назорати давлатии риояи ќонунгузорї ва санадњои меъёрї дар бораи њифзи мењнатро маќомоти махсуси аз тарафи давлат ваколатдор, ки дар фаъолияташон аз ташкилотњо ва маќомоти болої вобаста нестанд, амалї менамоянд. Онњо тибќи ќарорњои маќомоти њокимияти давлатї ва идоравї таъсис дода мешаванд ва дар асоси низомнома амал мекунанд.

2. Шахсони мансабдори маќомоти ваколатдори назорати давлатии риояи ќонунгузорї ва санадњои меъёрї оид ба њифзи мењнат дар мавриди иљрои ўњдадорињои худ њуќуќ доранд:

· бемамониат, дар сурати иљрои талаботи ќонунгузорї, бо доштани хуљљатњои дахлдор бо маќсади гузаронидани санљиши ташкилотњо, новобаста аз шакли моликият ва тобеияти идоравї, ба ташкилот ворид шаванд;

·  аз маќомоти давлатї, ташкилотњо, сарфи назар аз шакли моликият хуљљатњо, маълумотро, ки барои иљрои вазифањои назоратї зарур мебошанд, дархост кунанд ва ба таври ройгон дастрас намоянд;

·  љињати тањлил намунањои мавод ва моддањои истифодашаванда ё коркардшавандаро гиранд;

·  бо тартиби муќарраргардида њодисањои нохушро дар истењсолот тафтиш намоянд;

·  ба роњбарон ва шахсони мансабдори дигари ташкилотњо амрномањои иљрояшон њатмиро љињати бартарафсозии ќонунвайронкунињо оид ба њифзи мењнат, ба љавобгарї кашидани шахсони ба ќонунвайронкунињои мазкур гунањгор ё аз вазифа озод намудани онњо, бо тартиби муќарраршуда пешнињод намоянд;

·  кори ташкилот, сохторњои алоњидаи истењсолї ва таљњизотро дар мавриди ошкор шудани вайронкунии талаботи њифзи мењнат, ки ба њаёт ва саломатии кормандон тањдид мекунад, то бартараф гардидани вайронкунињои мазкур боздоранд;

·  истифода ва истењсоли воситањои муњофизати инфиродї ва коллективии кормандонро, ки сертификати мутобиќат надоранд ё ба талаботи њифзи мењнат мувофиќ нестанд, манъ кунанд;

· њангоми муайян намудани вайронкунї дар ташкил ва гузаронидани аттестатсияи љойњои корї оид ба шароити мењнат бо тартиби муќаррарнамудаи ќонунгузорї натиљањои онро бекор мекунанд;

·  бо тартиби муќаррарнамудаи ќонунгузории Љумњурии Тољикистон шахсонро бинобар вайрон кардани талаботи њифзи мењнат ба љавобгарии маъмурї кашанд, инчунин њангоми мављуд будани аломати љиноят маводро ба маќомоти њифзи њуќуќ барои ба љавобгарии љиноятї кашидани шахсони мазкур ирсол намоянд;

·  дар мурофиаи суди ба хайси коршиноси судї аз рўи даъво дар бораи вайронкунии ќонунгузорї дар бораи њифзи мењнат ва љуброни зарари дар истењсолот ба саломатии корманд расида баромад намуда, хулоса дињанд.

3. Иљрои ќарорњои шахсони мансабдори маќомоти ваколатдори назорати давлатии риояи ќонунгузорї ва санадњои меъёрї дар бораи њифзи мењнат, ки дар доираи салоњияти онњо ќабул карда шудааст, њатмї мебошад.

4. Шикоят бурдан аз болои ќарорњои шахсони мансабдори маќомоти ваколатдори назорати давлатии риояи ќонунгузорї ва санадњои меъёрї дар бораи њифзи мењнат тибќи тартиби муќаррарнамудаи ќонунгузорї дар маќомоти болої ё суд сурат мегирад.

Моддаи 26. Экспертизаи давлатии шароити мењнат
1. Бо маќсади назорати шароит ва њифзи мењнат, сифати гузаронидани аттестатсияи љойњои корї аз рўи шароити мењнат, сањењияти пардохти љубронпулї барои корњои вазнин ва корњои дорои шароити хатарнок ё зараровари мењнат, инчунин омода намудани таклифњо дар бораи дохил кардани ташкилот ба гурўњи хатарноки касбї, мутобиќи натиљањои сертификатсияи корњо оид ба њифзи мењнат дар ташкилотњо аз љониби шахсони мансабдори маќомоти ваколатдори назорати давлатии риояи ќонунгузорї ва санадњои меъёрї дар бораи њифзи мењнат экспертизаи давлатии шароити мењнат бо тартиби муќаррарнамудаи санадњои меъёрии њуќуќии Љумњурии Тољикистон гузаронида мешавад.

2. Хулосаи экспертизаи давлатии шароити мењнат барои аз тарафи суд баррасї гардидани масъала дар бораи барњам додани ташкилот ё сохтори он дар мавриди ошкор шудани вайронкунии талаботи њифзи мењнат асоси воќеї мањсуб меёбад.

3. Экспертизаи давлатии шароити мењнат дар љойњои корї њангоми лоињакашии сохтмон ва таљдиди объектњои истењсолотї, њангоми иљозатномадињї ба баъзе намудњои фаъолият, инчунин бо дархости маќомоти судї, маќомоти идоракунии њифзи мењнат, корфармоён, иттињодияњои корфармоён, кормандон, иттифоќњои касаба, иттињодияњои онњо ва маќомоти дигари намояндагии кормандон ба амал бароварда мешавад.

Моддаи 27. Назорати љамъиятии риояи талаботи њифзи мењнат
1.  Назорати љамъиятии риояи меъёру ќоидањои њифзи мењнат аз љониби иттифоќњои касаба ва маќомоти дигари намояндагии кормандон ба амал бароварда мешавад, ки бо ин маќсад њуќуќ доранд бозрасии худиро таъсис дињанд, инчунин шахсони ваколатдор (боваринок)-ро оид ба њифзи мењнат интихоб намоянд.

2.  Нозирон ва шахсони ваколатдор (боваринок) оид ба њифзи мењнати иттифоќњои касаба ва маќомоти дигари намояндагии ваколатдори кормандон њуќуќ доранд:

·  аз љониби корфармоён риоя гардидани ќонунгузорї дар бораи њифзи мењнатро назорат кунанд;

·  экспертизаи мустаќилонаи шароити мењнат ва таъмини бехатарии кормандони ташкилотро гузаронанд;

·  дар тафтиши њодисањои нохуш дар истењсолот ва беморињои касбї иштирок кунанд, инчунин мустаќилона онњоро тафтиш намоянд;

· аз роњбарон ва шахсони дигари мансабдори ташкилот оид ба шароит ва њифзи мењнат, инчунин дар бораи њамаи њодисањои нохуш дар истењсолот ва беморињои касбї маълумот гиранд;

· дар бораи боздоштани корњо дар њолатњои тањдид ба њаёту саломатии кормандон талаботро пешнињод кунанд;

· ба корфармоён дар бораи бартараф намудани вайронкунињои ошкоршудаи талаботи њифзи мењнат додани амрномањои њатмиро ба амал бароранд;

· тафтиши шароит ва њифзи мењнат, иљрои ўњдадорињои корфармоёнро оид ба њифзи мењнат, ки тибќи шартномањои коллективї ва созишномањо пешбинї шудаанд, таъмин намоянд;

· дар кори комиссияњо оид ба санљиш ва ба истифода додани иншооти истењсолотї ва воситањои истењсолї ба њайси коршиносони мустаќил иштирок намоянд; 

· дар тањияи лоињањои санадњои зерќонунї дар бораи њифзи мењнат иштирок намоянд, инчунин онњоро бо тартиби муќарраргардида мувофиќа кунанд;

· ба маќомоти дахлдор дар бораи ба љавобгарї кашидани шахсоне, ки дар вайронкунии талаботи њифзи мењнат айбдоранд, њодисањои нохуши дар истењсолот рухдодаро пинњон медоранд, бо талабот мурољиат намоянд;

· дар њалли бањсњои мењнатї, ки ба вайронкунии ќонунгузорї дар бораи њифзи мењнат, ўњдадорињои пешбинигардидаи шартномањои коллективї ва созишномањо, инчунин таѓйирёбии шароити мењнат алоќаманд мебошанд, иштирок кунанд;

· дигар њуќуќњо ва вазифањои иттифоќњои касаба ва маќомоти дигари намояндагии кормандонро санадњои меъёрии њуќуќии дахлдор муайян менамоянд.

3.  Иттифоќњои касаба ва маќомоти дигари намояндагии кормандон њуќуќ доранд бемамониат дар ташкилот риояи талаботи њифзи мењнатро санљида, таклифи баррасияш барои шахсони мансабдор њатмиро оид ба бартараф намудани вайронкунињои ошкоршудаи талаботи њифзи мењнат пешнињод намоянд.
Моддаи 28. Љуброни зарари вобаста ба маъюбї ё фавти корманд
1. Ташкилот ё вориси њуќуќии он вазифадор аст, ки ба корманде, ки дар натиљаи ходисаи нохуш дар истењсолот маъюб шудааст, илова ба маблаѓи љуброни зарари барои чунин њолатњо муќарраршуда, ба андозаи на камтар аз даромади миёнаи солонаи љабрдида, кўмакпулии якваќта пардохт намояд.

2. Њангоми фавти корманд, ба оилаи ў илова ба маблаѓе, ки барои шахсони дар таъминоти ў буда муќаррар шудааст, ба андозаи на камтар аз дањ маоши миёнаи солонаи фавтида, кўмакпулии якваќта дода мешавад. Тартиби додани чунин кўмакпулиро санадњои меъёрии њуќуќии Љумњурии Тољикистон муќаррар мекунанд.

БОБИ 6. МУЌАРРАРОТИ ХОТИМАВЇ

Моддаи 29. Тартиби баррасии бањсњо дар соњаи њифзи мењнат
Бањсњои дар соњаи њифзи мењнат бавуљудомада тибќи тартиби муќаррарнамудаи ќонунгузории Љумњурии Тољикистон баррасї карда мешаванд.

Моддаи 30. Љавобгарї барои вайрон кардани Ќонуни мазкур
Шахсони воќеї ва њуќуќї, ки Ќонуни мазкурро вайрон мекунанд, тибќи ќонунгузории Љумњурии Тољикистон ба љавобгарї кашида мешаванд.

Моддаи 31. Дар бораи аз эътибор соќит донистани Ќонуни Љумњурии Тољикистон «Дар бораи муњофизати мењнат дар Љумњурии Тољикистон»
Ќонуни Љумњурии Тољикистон аз 24 декабри соли 1991 «Дар бораи муњофизати мењнат дар Љумњурии Тољикистон» (Ахбори Шўрои Олии Љумњурии Тољикистон, с. 1992, № 4, мод. 43; Ахбори Маљлиси Олии Љумњурии Тољикистон, с. 1997, № 9, мод. 117, ќ. XXV; с. 1998, № 10, мод. 119, ќ. XI; с. 2007, № 3, мод. 163) аз эътибор соќит дониста шавад.

Моддаи 32. Мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

